
Da koro bi, 
Yesu faa Yeriko.  
Na Yoshua asɛe 
saa kuropɔn no 
mfeɛ pii a 
atwam. Afei 
deɛ, wasan asi 
no bio a nnipa 
tete mu. Na saa 
nnipa yi mu 
baako ne owura 
bi a yɛfrɛ no 
Sakeo.



Ebia na nnipa binom a wɔwɔ Yeriko a 
wɔmpɛ Sakeo asɛm papa ɛfiri sɛ na 
ɔgye wɔn toɔ sika firi wɔn nkyɛn. Na 
Sakeo de sika yi bi ma aban- nanso 
na ɔfa ɛmu fa kɛseɛ no ara.



Saa ɛtoɔ gyegyeɛ yi maa Sakeo bɛnyaa sika bebree.  
Na ne fie bɛtumi ayɛ efie KƐSEƐ pa ara ne efie a ƐDI 
MU pa ara nso.



Nanso na ɔyɛ tiatia 
pa ara - ɛnyɛ sika 
na na ɔnni bie, na 
mmom tentenyɛ mu 
ahokyerɛ. Sakeo 
anyɛ tenten te sɛ 
nnipa nkaeɛ no.



Berɛ a Sakeo tee sɛ Yesu wɔ Yeriko no, ɔtogyeni 
tiatia yi pɛɛ sɛ ohunu barima a ɔfiri Nazareth a ɔno 
na ɔreseɛ sɛ ɔyɛ Onyankopɔn Ba no. Nanso 
na ɛdɔm no dɔɔso...na nnipa no woware.



Sakeo nyaa adwene bi! 
Sɛ ɔbɛtumi adi nnipa 
dɔm no anim... foroo 
dua bi a na ɛsan kwan 
no mu baabi...sɛ 
ɔbɛtumi ahunu Yesu.



Ɔforoo akyee dua bi, 
Sakeo nyaa ne mmane 
no bi tenaa so yie twɛnn 
Yesu. “Mehunu no yie,” 
sɛnea ɔbɛdwene afa. 
“Mɛhunu No aberɛ a 
obiara nhunu me.”



“Sakeo, ka wo ho bra 
fam.” Saa ɔtogyeni tiatia 
yi annye nea ɔtee n’aso 
mu no anni. Yesu 
gyinaa dua no ase. Na 
Yesu rehwɛ no. Na 
Yesu refrɛ no!



Sɛ ɛyɛɛ Sakeo 
nwanwa sɛ ɔtee sɛ 
Yesu refrɛ no a, 
ɛnneɛ ne ho bɛdwiri 
no berɛ a Yesu kaeɛ 
sɛ, “Ɛnnɛ wo fie na 
mɛtena.” Sakeo sii 
fam ntɛm so a anka 
ɔrehwe fam mpo.



Sakeo ani gyee sɛ Yesu bɛba ne fie. 
Nanso nnipa no ampɛ no saa. Wɔbɔɔ 
soboɔ sɛ ɛnni sɛ Yesu kɔsra 
ɔdebɔnyɛfoɔ bi te sɛ Sakeo.



Yesu de abrabɔ 
foforɔ brɛɛ Sakeo. 
Sakeo kaa sɛ, 
“Awurade, mede 
deɛ me wɔ mu fa 
mema ahiafoɔ. 
Na sɛ masisi obi 
agye ne ho biribi 
a, mebɔ ho mprɛ 
nnan mema no.”



Yesu ani sɔɔ 
abrabɔ foforɔ a 
Sakeo nyaeɛ no. 
N’ani gye sɛ nnipa 
bɛsesa afiri wɔn 
bɔne ho na wɔayɛ 
papa. Yesu kaa 
sɛ, “Onipa Ba no 
baeɛ sɛ ɔrebɛgye 
wɔn a wɔayera.” 
Saa da no wɔ 
Yeriko no, Yesu 
gyee Sakeo!



Yesu ne Sakeo

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Luka 19

"Wo nsɛm ano ma hann." 
Nnwom 119:130



53 60

Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

